
KELEBIHAN SYAABAN 

31 JANUARI 2025 / 01 SYAABAN 1446H 

  

هَّ   ّ ََاَ   ْْ ْْْْْ َ َّ ح ن  َو  ّْْ ُُسْْْْْ ذُوََّْ نحْ ُْْ َُْْْْْ ََِّّ ح ُّذهُُاَو نْ ُ شَُُوّ حَ هْ  ْْح ه ّ َنُسَُو ن سْْْْْ ْْح دُهَُو ن سْْْْْ م  َنَ  دَُلِلهّ لْح مح

َل سُاَ ه  دّي  َ  َيُضحلّلحَف لاَ  َُضّلََّل سَُو  دّهَّاللهَُف لاَ  ََ عحم  لنّ  اََ  َيْ هح

ْ ُ شلسُُاَ َمُُ مَّدًاَع بحدُهَُو  هَّد نَ  ه دََُ نََّ   حُ َل سُ،َو َ  ُ ذيّك  هَُلاَ  د  اللهَُو حح َلآَالّ س َإّلاََّ ه دََُ نح حُ  َ 

َمُُ مَّدٍَو ع ل ىَآلسَّّو َ صحح  بّسََّ جْح ّ ين اَ هَّدّنَ   ا للههُمََّص لهَّو   لهّمحَع ل ىَ  

 َ ََّ َبْ  حدَُ،

َالحمُهَّْقُشن اََتَّْقُشحااََّ،فْ َ  َعّب  د َالله،َ َف  ز  َبهّْ قحش ىَاّلله،َفْ ق دح ي  و َوُصَّكُمحَو إّيََّّ َاللهَ 

Marilah kita bersama-sama meningkatkan ketakwaan kepada Allah 

Subhanahu wa-Ta’ala dengan melaksanakan segala perintah dan meninggalkan 

segala larangan-Nya. Mudah-mudahan kita diberkati Allah Subhanahu wa-Ta’ala di 

dunia dan akhirat. 

 

Sidang Jumaat yang dirahmati Allah Subhanahu wa Ta’ala   

 

Bulan Syaaban adalah bulan yang berada di antara bulan Rejab dan Ramadan. 

Bulan ini mempunyai kedudukan yang istimewa dalam Islam, yang mana kita 

disarankan untuk memperbanyakkan ibadah, puasa, dan berdoa kepada Allah Taala. 

Salah satu keistimewaan bulan Syaaban adalah amalan berpuasa. Rasulullah 

Sallallahu Alaihi Wasallam sering berpuasa pada bulan ini lebih daripada bulan-

bulan lain selain bulan Ramadan. Dalam sahih al-Bukhari Saidatina Aisyah ra 

berkata: 

 

  ِ نا راسُولُ االلَّه تَّه ناقُولا لَا يُفْطِرُ -صلى اللَّ عليه وسلم    -كَا تَّه    ,ياصُومُ حا يُفْطِرُ حا وا

ِ    ,ناقُولا لَا ياصُومُ  يتُْ راسُولا االلَّه
ا
ا راأ هْرٍ  -صلى اللَّ عليه وسلم    -واما لا صِيااما شا اسِْتاكْما

انا  ضا ما عْباانا   ,قاطُّ إلَِه را ا مِنهُْ صِياامًا فِِ شا كْثَا
ا
هْرٍ أ يْتُهُ فِِ شا

ا
ا راأ  واما

Yang bermaksud: “Rasulullah Sallallahu Alaihi Wasallam berpuasa sehingga 

kami mengatakan bahawa beliau tidak berbuka, dan beliau berbuka sehingga kami 

mengatakan bahawa beliau tidak berpuasa. Tidak pernah aku melihat Rasulullah 

Sallallahu Alaihi Wasallam menyempurnakan puasa sebulan penuh kecuali pada 

bulan Ramadan, dan tidak pernah aku melihat beliau berpuasa lebih banyak dalam 

sebulan selain pada bulan Syaaban." 

 

Rasulullah Sallallahu Alaihi Wasallam juga bersabda dalam hadis yang 

diriwayatkan oleh Imam al-Nasa’i yang bermaksud: “Itu adalah bulan yang mana 

manusia sering lalai akannya iaitu bulan yang berada di antara Rejab dan 

Ramadan. Bulan tersebut adalah bulan yang diangkat amalan-amalan kepada Rabb 

al-‘Alamin (Allah Taala), maka aku suka ketika amalanku diangkat dalam keadaan 

aku sedang berpuasa”.  

Hadis-hadis ini menunjukkan bahawa Nabi Sallallahu Alaihi Wasallam amat 

menekankan untuk memperbanyakkan amalan puasa pada bulan Syaaban termasuk 

juga pada hari nisfu Syaaban kerana ia adalah bulan yang mendapat perhatian khusus 

oleh Allah Azzawajalla. Ini juga menggambarkan betapa pentingnya memanfaatkan 

bulan ini untuk memperbaiki amalan kita sebelum bulan Ramadan yang mulia. 

Antara hikmah kita diminta untuk banyak berpuasa pada bulan ini adalah sebagai 

persediaan dan latihan bagi kita dalam menghadapi bulan Ramadan.  

 

Pada masa yang sama ketua keluarga perlu menasihati isteri dan anak-anak 

perempuan untuk menggantikan puasa yang ditinggalkan kerana keuzuran sebelum 

bermulanya bulan Ramadan. Bulan Syaaban inilah peluang terakhir untuk mereka 

menggantikan puasa sebelum tibanya bulan Ramadan. Perlu diingatkan puasa-puasa 

sunat selepas pertengahan Syaaban adalah makruh kecuali mereka yang telah mula 

berpuasa pada separuh awal bulan Syaaban.  

 

 

Sidang Jumaat yang dikasihi Allah Azzawajalla.   

 

Malam pertengahan bulan Syaaban atau dikenali dengan malam Nisfu 

Syaaban mempunyai kelebihan tertentu dalam memperbanyakkan amal ibadah. 

Rasulullah Sallallahu Alaihi Wasallam bersabda dalam hadis yang diriwayatkan 

oleh Imam Ibn Hibban: 

َ لحقّسَإّلاَّ ُّذَُلِّ مّحَعَّخ  حَ ُ  حب  ن َفْ َْ  َ ل ةَّالنهّصحفََّّ ح ْح لحقّسَّفِحَلَ  َخ  ي طَّلّعَُاللهَُإّلَ 

ََُش  حّ ٍَ ذكٍََّ وح  لّمُشح

Yang bermaksud: “Allah Subhanahu wa Ta’ala melihat makhluk-Nya pada malam 

nisfu Sya’ban kemudian mengampunkan semua makhluk-Nya kecuali orang yang 

syirik dan juga orang yang bermusuhan” 

 

Dalam hadis ini menunjukkan bahawa Allah Azzawajalla mempunyai sifat 

keampunan-Nya yang amat luas. Kita dituntut pada malam nisfu Syaaban untuk 

memperbanyakkan berdoa kepada Allah Taala. Untuk itu, tidak dinafikan bahawa 

pada malam tersebut mempunyai kelebihan dan padanya terdapat keampunan serta 

penerimaan yang khusus bagi yang memohon ampun dan yang berdoa kepada-Nya. 

Hadis ini bertepatan dengan Firman Allah Taala dalam surah al-Nisa’ ayat 48: 

ِ  إنِه  ن يشُۡۡكِۡ بٱِللَّه ُۚ واما اءُٓ اشا ن ي َٰلكِا لمِا ا دُونا ذا ياغۡفرُِ ما ن يشُۡۡاكا بهِۦِ وا
ا
غۡفرُِ أ ا لَا يا ٱللَّه

ظِيمًا ىٰٓ إثِۡمًا عا ا دِ ٱفتَۡا قا  فا

Yang bermaksud;  “Sesungguhnya Allah tidak akan mengampuni dosa syirik, dan 

Dia mengampuni segala dosa yang selain dari (syirik) itu, bagi siapa yang 

dikehendaki-Nya. Barangsiapa yang mempersekutukan Allah, maka sungguh ia 

telah berbuat dosa yang besar.”  

 

Berdasarkan ayat ini kita sangat dituntut menjauhi perbuatan syirik kerana 

perbuatan syirik adalah dosa yang tidak diampunkan dan menghalang doa kita 

dimakbulkan oleh Allah Azzawajalla. Di samping itu, Imam al-Syafie juga berkata 

dalam kitab al-Umm bahawa sesungguhnya berdoa pada malam nisfu Syaaban 

adalah mustajab. 

 

 

Sidang Jumaat yang diberkati Allah Subhanahu wa Ta’ala   

 

Orang yang bermusuhan tidak akan mendapat keampunan daripada Allah 

Taala. Rasulullah Sallallahu Alaihi Wasallam bersabda dalam hadis yang 

diriwayatkan oleh Imam Muslim daripada Abu Hurairah Radhiyallahu anhu yang 

bermaksud: “Sesungguhnya dibuka pintu-pintu syurga pada hari Isnin dan Khamis 

maka diampunkan setiap hamba yang tidak syirik kepada Allah dengan sesuatu 

kecuali bagi orang yang antara dia dan saudaranya saling bermusuhan. Lalu 

dikatakan: Tangguhkanlah dua orang ini sehingga mereka berdamai, 

tangguhkanlah dua orang ini sehingga mereka berdamai, tangguhkanlah dua orang 

ini sehingga mereka berdamai”.  

 

Berdasarkan hadis ini, jauhilah perbuatan bermusuh-musuhan sesama kita. 

Elakkan diri daripada bersengketa yang tidak berkesudahan. Tiada faedahnya kita 

berbalah khususnya sesama umat Islam. Damaikanlah segala perbalahan yang 

berlaku. 

 

Sidang Jumaat yang dikasihi Allah Taala 

 

 Kesimpulannya, kelebihan bulan Syaaban dan malam nisfu Sya’ban adalah 

sabit berdasarkan hadis Nabi Sallallahu Alaihi Wasallam. Kita digalakkan 

memperbanyakkan amal ibadah seperti berpuasa, berzikir, berdoa dan memohon 

keampunan daripada Allah Azzawajalla. Semoga Allah Azzawajalla memberi kita 

kekuatan dalam melaksanakan ibadah serta memelihara kita daripada melakukan 

perkara-perkara mungkar. 

 

 ڃ ڃ ڃ چ چ 

ارٗا  فه نا غا بهكُمۡ إنِههُۥ كَا قُلۡتُ ٱسۡتاغۡفرُِواْ را  فا

Yang bermaksud: “Sehingga aku berkata (kepada mereka): `Pohonkanlah ampun 

kepada Tuhan kamu, sesungguhnya Dia adalah Maha Pengampun”.  

 

 

تى  نا الآيَّا كُمْ بِىاا فىيهى مى إىيَّا عانِى وا ن افا ، وا يمى لاكُمْ فِى القُرْءاانى الْعاظى راكا اللهُ لِى وا بَا
يعُ الْعالىيمُ. أاقُولُ   مى تاهُ، إىناهُ هُوا السا نْكُم تىلااوا مى نِىِّ وا بالا مى ت اقا ، وا واالذىِّكْرى الْاْكىيمى

الْعا  اللها  غْفىرُ  واأاسْت ا ا  ذا ها وْلِى  يما ق ا ينا   ظى الْمُسْلىمى ائىرى  لىسا وا لاكُمْ،  وا لِى 
يمُ.   غْفىرُوهُ إىناهُ هُوا الْغافُورُ الراحى ، فااسْت ا نااتى نىينا واالمؤُْمى ، واالْمُؤْمى اتى  واالْمُسْلىما

 


